
Ուսումնական վարժություն 2․ Ձգտել 
անխոնջությամբ կատարել Տիրոջ կամքը
Հիշեք, թե երբ են ձեզ խնդրել անել մի բան, որը շատ դժվար է թվացել։ Տերը Նեփիին դժվար 
պատվիրաններ տվեց, երբ խնդրեց Նրան ամբարիշտ նեփիացիներին ապաշխարելու կոչ անել։ 
Սակայն չնայած բարդությանը՝ Նեփին ջանասիրաբար աշխատում էր հետևել Տիրոջ կամքին։

Կարդացեք Հելաման 10.4–5 հատվածները և փնտրեք, թե Տերն ինչ ասաց Նեփիին նրա 
հավատարմության արդյունքում։

Ճշմարտություններից մեկը, որ կարող ենք սովորել այս հատվածներից, այն է, որ երբ ձգտենք 
անխոնջությամբ կատարել Տիրոջ կամքը և ծառայել Նրան, Տերը բազմաթիվ ձևերով կօրհնի մեզ։

•	 Ի՞նչը կարող է խանգարել Տիրոջ կամքը կատարելու ցանկությանը։

•	 Ի՞նչ կարող եք հիշել Տիրոջ մասին, որի օգնությամբ ավելի հեշտ կլինի հետևել Նրա կամքին, այլ ոչ 
թե ձեր։

Այս հատվածներում օգտագործվող անխոնջություն բառը նշանակում է առանց հոգնելու կամ 
ջանասիրություն։

•	 Հիսուս Քրիստոսն ի՞նչ եղանակներով է անխոնջությամբ ծառայել Երկնային Հորը։

•	 Մեր օրերում ինչպե՞ս կարող եք անխոնջությամբ ծառայել Երկնային Հորը և Հիսուս Քրիստոսին։

Մտածեք, թե ինչ նպատակ կարող եք սահմանել՝ Երկնային Հոր կամքը փնտրելու և Նրան 
անխոնջությամբ ծառայելու համար։ Կարող եք ձեր նպատակը գրանցել ձեր օրագրում։

Ուսումնական վարժություն 3․ 
Կնքման զորությունը
Պատկերացրեք, որ Տերը ձեզ զորություն է շնորհում՝ անելու այն ամենը, ինչ խնդրում եք Նրան։ 
Մարգարե Նեփիին Աստված ասաց, որ շնորհելու է ամեն ինչ, ինչ նա ցանկանում է, քանի որ նա չի 
«խնդրի այն, ինչը հակառակ է [Աստծո] կամքին»(Հելաման 10.5)։

Կարդացեք Հելաման 10.7 հատվածը և փնտրեք այն, ինչն անելու համար Տերը Նեփիին զորություն էր 
տվել։

Հատված 7-ում նկարագրված զորությունը կոչվում է կնքման զորություն։ Այս հատվածից սովորում ենք, 
որ կնքման զորությունը կապվում և արձակվում է երկրի վրա և երկնքում։ Օգտակար կլինի իմանալ, որ 
«կապել» նշանակում է կապ ստեղծել կամ միացնել, իսկ «արձակել» նշանակում է բաժանել կամ չեղյալ 
համարել։

Կնքման զորությունը, որը նշված է հատված 7-ում, այն նույն կնքման զորությունն է, որն ունեին Եղիան 
(տես Գ Թագավորաց 17.1), Պետրոսն ու առաքյալները (տես Մատթեոս 16.15–19, 18.18) և Ջոզեֆ Սմիթը 
(տես Վարդապետություն և Ուխտեր 132.46)։ Այդ նույն զորության բանալիներն այսօր պահվում են 
Հիսուս Քրիստոսի Վերջին Օրերի Սրբերի Եկեղեցու նախագահի կողմից և այն մարդկանց, որոնց 
նախագահը կարող է պատվիրակել դրանք։ Այս զորությամբ ընտանիքները կարող են հավիտյան 
կնքվել տաճարային արարողություններով։

•	 Ըստ ձեզ՝ ինչո՞ւ է Երկնային Հայրը ցանկանում, որ մենք ուխտեր կապենք, որոնք գործում են այս և 
հաջորդ կյանքի համար։

•	 Ինչպե՞ս եք օրհնվել՝ իմանալով այն, որ ընտանիքները կարող են կնքվել հավիտյան։

•	 Գիտելիքը, որ ընտանիքները կարող են հավիտյան միավորվել, ինչպե՞ս կարող է ազդել ձեր 
այսօրվա մտածելակերպի և ընտրությունների վրա։

